
Iaiak-aton niȣennitake, onen are ne Raronhiakeronon 
Kabriel tontahotori ne Niio Galilene Kanatakon ne 
Nazareth Konȣanatonkȣa. Tsi nonȣe tkenterontakȣe ne 
Kaiatase onen sikariȣison enhotiniake ne ronkȣe 
ronȣanatonkȣa Sose Taȣit raȣatsiratatie; nok ne 
Kaiatase Onȣari konȣaiastskȣe.



Nok ne Raronhiakeronon ȣarenhase: 
tosa sateronn Onȣari: Aseken saien 
ne Kaiataterisera raohenton ne Niio. 
Onen kati nonȣa oia nensiatotenne, 
nok roskenrakete 
nensaȣiraientane nok Iesos 
hentsenatonkȣe. 
Henhaiatanoronke nok 
henhonȣanatonkȣake Enekentsi 
Roienha; Nok ne Roianer Niio 
henhonistskȣaratseron ne Roniha 
Taȣit rahonistskȣara.



Nok enhonontiioke tsiniienhenȣe tsi 
henhaȣatsiratatie ne Jacob; nok iah 
nonȣenton tiiaontokten 
ne rahonakerasera.



Ethone nʼOnȣari tontahoȣennaȣeron ne 
Raronhiakeronon ȣakenron: oh 
nenhiaȣenne nʼetho naiaȣen iah 
tehiienteri ne roskenrakete?



Nok ne Raronhiakeronon 
tontahaȣennaȣeron ȣahenron: Rotkon 
Roiatatokenti enhiaiatorenne, 
nok nʼEnekentsi nahosastensera 
onsarakȣaȣerhoste; ne se ȣaonni 
oȣiratokenti ki 
nensaȣiraientane, 
enhonȣanatonkȣake 
Niio Roienha.



Eh oni nonȣe siȣenniseratenion ȣatiosterihen 
nʼOnȣari ontenti ȣakanontiiakon tsi 
ionontenion tsiniiore iaonȣe tsinonȣe enskat 
tkanataien ne Juda. 
Nok Sakari raononskon 
iaontaȣeiate, 
nok ȣationonȣeraton 
nʼArisaȣe. 



Akȣa neok sahosennaronke nʼArisaȣe tsi 
ȣationonȣeraton nʼOnȣari, tontaharathenionko 
ne raksaha kaiatakon, nok nʼArisaȣe 
ȣakaiatihne ne Rotkon 
Roiatatokenti 
rahonikonriiotsera. 
Nok ȣatiohenrete, nok 
ȣakenron: Sonhaa 
iesaiatateriston 
tsiniiakon ne 
tsiakothonȣisen, 
nok Kaiatateriston 
ne ioteiarontie 
tsiatakon.



Kenh niiaȣenhon tsi ronakeraton ne Iesos-Keristos: 
Onȣari ne ronistenha, 
Sose ronȣatiniaktenhni; 
ok taontierentsi onen oia 
niionnhoten, areko ok 
ohseronni siniteron eh 
nithoteȣeiennonni ne 
Rotkon-Roiatato 
Kenti. Nese ȣaonni 
ne rone, Sose 
tsinihoriȣakȣarision 
ȣarere senha ioianere 
notasetonkeha taha 
teȣentete tsiniiot 
nahatehate.



Nok tanon sekonok nehe nihanontonnionskȣe, 
Raronhiakeronon ȣahotehtsaten, nok ȣahaȣenhase: 
Sose, David iaienha, tosa tesanonhianik ne 
taesoniiasehake ne teseniteron: Kahtiken 
onkȣe eh niiakoieren, Rotkonse 
Roiatatokenti roiatonni ne 
kaiatakon raiatat.



Nok roskenraketa enkenhake nenhioȣiraientane; Iesos 
enhtsenatonkȣe: Asekenraonha 
sariȣatontane ne kariȣaneren.



Aksekon ȣahariȣaierite tsinithotati ne Raronhiakeronon 
nonen Sonsahaie ne Sose, ok Skennen 
tatonsaharhoton ne rone. Nok ki tanon 
iah othenon tehaieren tsiniiore 
iarennakerate ne takoȣanen 
roienha; nok Iesos ȣahonatonkȣe.



EH NONȢE siȣenniseratenion ȣaharihoȣanate n 
Cesar-August nʼakȣekon nonkȣeokon aiontatsennaren. 
Akȣekon kati 
tsiontatsennaraneskȣe 
tsinonȣe 
Tiakotonnishen.



Tahatenti kati oni neneh ne Sose tsi tkanataien ne 
Nazareth Galilene, tsi tkanataien ne Bethlehem 
niiahare, neh tsi ethononȣe 
thonatonnisentakȣe ne 
Taȣit 
raȣatsiratatie.



Nenskatne aonȣatisennaren nʼOnȣari, neseken 
kariȣisonhonne enhotiniake, 
onen oni oia nikaiatoten.



Tsinikariȣes etho ienes 
onen iakaheȣe 
naioȣiraientane.



ȣarennakerate ne roienha neh oni ne takoȣanen, 
oniataraasonha ȣattoȣaȣenhekte nok tsi 
kontekȣaientakȣa ne katsenen 
ȣahoiationnite, aseken iah 
tehotinaktatsenrion 
tsi 

                    iosȣenkarentonnion.



Iah ihnon tehken eh nonȣe, katsenen sakohnaststerista 
astste ronnonȣestskȣe nok asontakȣekon 
sakotinonnaties ne raotitsenenhokon.



Ok taontierentsi kenh ȣahoketote Raronhiakeronon, 
akȣa oni ȣathotiȣannhake ne Niio raosȣathetsera, 
nok ȣathonatonharenron.



Nok tanon ne Raronhiakeronon, ȣasakaȣenhase: Tosa 
seȣateronn: Aseken nonȣa neh kȣaroriane ne koȣanen 
aeseȣatonnharen, ok neh sakat 
                  tsinonkati nonkȣetakȣekon.



Ne tsi onȣa konh ȣenniserate, Taȣit raonatakon 
etsiseȣennakerati ne Sesakoskontakohe ne oni 
ne Keristos, Roianer.



Nok kenh kaien ȣatenientenstakȣen, neh oni 
entsiseȣaienterestakȣe꞉ nonen entsiseȣaiatatsenri 
neraksaa oniataraasonha 
                   tehaȣaȣenhekston, nok 
                                          Katsenen 
                                          tsi 

                                              kontekkȣatahasta 
                                              raiationni.



Nok ok eh iakaniionten rotitiokȣatsanit ratironhiakeronon 
Karonhiake tahatiientakȣe 
tehonȣanonȣeronnions ne Niio, 
                 ronton: Ahonȣasennaien 

                                              ne Niio 
                                              Karonhiake!



Skennen Kenhak nonȣentsiake! niakonikonriio nonkȣe.



Nok nonen Karonhiake siionsahonne ne 
Ratironhiakeronon, ȣahonniron ne katsenen 
sakonasterista: Enhnioh Bethlehem niiore niieheteȣe, 
                teȣatkensera tsini tiaȣenhon tsioni nahoten 
                                   ȣasonkȣatokaten ne Raȣenniio.



Kasterihenke kati eh ȣahonnete, nok 
iasakotiiatatsenri nʼOnȣari tanon ne Sose nok 
oni ne raksaa tsi kontekkȣatahasta raiationni. 
Nok nonen Sahonȣaken, neh sahatitharakȣe 
                       tsiniiot tsi tonȣatirori ne raksaa 
                                        raiatatake.



Herod Shihonontiio, 
nihonakeraton ne Iesos tsi 
tkanataien ne Bethlehem, 
etho kati ȣahonneȣe Asen 
nihati Ratisennoȣanens tsi 
tkarakȣinekens 

nontahonne.
Rontonne: kahnonȣe nihonakeraton 
ne Sitaeronon Ronȣanontiio 
ȣatonsere? Tionkȣatkathon ne 
rahotsistok tsi tkarakȣinekens; nese 
ȣaonni taiakȣe nasakȣaȣenniioste.



Ethone onen nʼErod 
otasetonke ionsasakononke 
ne ratisennoȣanens, 
ȣasakoriȣanontonse: katke 
akȣa nonȣe nithonatkathon 
notsistok. Nok Bethlehemke 
iasakotori, ȣasakaȣenhase: 
ȣaseȣe hetsiseȣaiatisakha 
ne raksaa; nok enseskȣarori 
nonen hentsiseȣaiata tsenrion, 
aontiesenhake 
                                                 hahiȣenniiostana 
                                                 oni nii.



Akȣa neok Saharihokten neh nikarihoten, 
tontahatiiakenne ethone oni oksaok sakonȣaken 
              nʼOtsistok ne thonatkathonne, ahonha 
                     ȣakahente tsiniiore iahonneȣe, 
                      nok etho iatkatane tsinonȣe 
                      nihotonni ne Raksaa. 
                                     Iahontaȣeiate, etho 
                                     ȣahonȣaiatatsenri 
                                     raksaa nikȣekon ne 
                                     ronistenha Onȣari, 
                                     ȣahontiskȣentaren tsi 
                                        rentakere 
                                         nok               
                      ȣahonȣaȣenniioste. 



Ȣahatinonteksi ne rahotihnata nok ȣahonhion, 
oȣistanoron, kanetanoron, kaienkȣarakon nok 
             kanonkȣatseranoron iontatiatokasta. 
                     Rahotiserentakon ȣasakotokaten 
                     ne Raȣenniio ne tosa Erodne 
                     iahonsahontohestste, okkati 
                                       tiiohahate
                      Sahonthahita 
                                       tsi Sahontenti.



Onen Sishonatention, Niio 
raoronhiakeronon ȣahotokaten 
ne Sose, ȣahaȣenhase: 
Satketsko, tetsiatak ne 
Raksaa oni ne ronistenha, 
nok Egyptke 
iaseȣatekȣasen, ehoni 
iaseȣenterontak tsiniiore 
ienskonrori: 
Aseken 

nʼErod enhoiatisake ne 
raksaa, aontonseke ahorio.



Iahaietakȣe ne Sose, 
iokontatie ȣathoiatakȣe ne 
raksaa oni ne ronistenha nok 
Egyptke niiaonne. Ehniiore eh 
iehatiteron tsi niiore iarenheie 
nʼErod; ehare nonȣe 
enskat iakaierite tsi 
nihaȣen ne Roianer, tsi 
ratonhakȣe ne Rotoken 
sehakȣe: 

Egyptke ieshinonkon 
ne riienha.



Ȣahonakȣen nʼErod sahattoke 
tsi ronȣanikonrhatenni ne 
ratisennoȣanens, 
ȣahatennhane ȣahontataȣentho 
nʼeksaokonha tsi ni Kanata, oni 
tsi niiaonȣentsia 
      ne Bethlehem, . . .  



. . . tekeni teiakaoseriiakon 
nontontasaȣen, aseken etho 
niiore nitiotasaȣe tsi ronȣarorʼ 
ne Ratisennoȣanens.



Sarenheie nʼerod, oksaok 
ne Raronhiakeronon 
ionsahorori ne Sose Egyptke 
iehenteron. Ȣahaȣenhase: 
Satkestsko nok tetsiatak ne
          raksaa oni ne
          ronistenha, nok
          Israerrononke
          niionsaseȣe: Aseken

   onen ronaȣentaon ne 
ronȣaiatisakskȣe 
nahonȣario ne raksaa.



Nok tanon Sahariȣaronke, tsi Archelaiis shonontiio 
ne Sitaerononke, 
ne Erod rahonaktake, 
ȣahatsanike netho 
niiaonsahonenon; 

Raronhiakeronon kati 
are sahorori ne Sose, ne Galilene 
nonkȣati niiaonhneNazareth 
Kanatakon ȣahontien; . . .  



. . . onenare iakaierite 
tsinihaȣen ne 
Rotokensehakȣe;

ratonhakȣe; 
Nazaretronon enhonȣanatonkȣake.



Aseken ne Niio tsini sakohnoronkȣahon
    nonkȣe, iah tatesakohnonhianiheki
     nʼenskat ok roȣiraien, asakaon tosa
      aiahiheie tsini iakon tiakaȣetakon
        raonhake, ok eken tanon neh
           aiakoientake ne raonhake
            aietsenri atsennonniat.



Romans 3:23 Kwáh onhkwetaʼkwékon iakoriwáneren tánon 
aíhnon nióre thónʼnes ne Rawenni꞉io rahononsthatserákon. 

Romans 6:23 Naohkarhiátsera ne kariwáneren neh꞉ne tsi 
nieʼhiotʼthahínon ne kenhéion; nók ne Rawenni꞉io kwáh iáh 

ohthènen tehakaráiens tsi tatʼkáwas neh ionʼnheónwe 
atónʼnhes, neh tsi ratikwékon ne Kerístos Ié꞉sos 

Sonkwaiáner.

Hebrews 9:27 Onhkwetaʼkwékon ónenk tsi énskak khók tsi 
enhiaiéheie, tánon eʼthò꞉ne ónen Rawenni꞉io 

teshakohiatórethe. 

Ephesians 2:8,9 Asèken nehne Rawenni꞉io rahoténrat tsi 
saniakénton teiahonkóthon ne tewetákwen. Iáh neh 

tehiorihonʼníʼon tsi nahisahiotén꞉en, nók ne tsi Rawení꞉io 
sakówis, neh káti ne tóhsa ónka ahiontatóharakwe.



Romans 10:9,10 Tóhkaʼ enseriwahnírate ne Ié꞉sos tsi 
Roiá꞉ner tánon entesétakwe ne Rawenni꞉io tsi 

sohkétskwen ne kenheiátʼne, ensehseniákenʼne. 

Neh tsi tionkwetákwen ne tionkwariwiʼiosténʼnis tsi 
natethewátereh ne Rawenni꞉io; ne tsi nitewariwahnírats 

neh tionkwaniakéntha. 

John 3:16,17 Aseken ne Niio tsini sakohnoronkȣahon 
nonkȣe, iah tatesakohnonhianiheki nʼenskat ok roȣiraien, 
asakaon tosa aiahiheie tsini iakon tiakaȣetakon raonhake, 

ok eken tanon neh aiakoientake ne raonhake aietsenri 
atsennonniat.

Aseken ne Niio, iah neh tethotoriaton ne Roienha tsi 
ionȣentsiate naiontkaronniate nonkȣe, neh tanon raniente 

naontonseke raonhake aietsenri atsennonniat.



1 John 5:11-13 Ne kíʼ ne kariwanirátʼtsera: Rawenni꞉io 
tesonkwáwi ne ionnheʼónwe atónnhets, tánon kíʼ 

natónnhets neh꞉ne ahoʼiatakweniʼiótsera ne Roiénha. 

Ónka kí꞉ken nikwékon ne Roiénha róien kíʼ natónnhets; 
ónka kí꞉ken ne iáh tenikwékon ne Rawenni꞉io Roiénha iáh 

kíʼ tehóhien natónnhets.

Í꞉se kíʼ iakwahiátonse neh꞉ne aihsewateriéntarake tsi 
sewáien ne ionnheʼónwe atónnhets—tsi nítsion ne 

tetsisewetákwen ne Rawenni꞉io Roiénha. 

